ՏԵՂԵԿԱՆՔ

««Մաքսային միության  անդամ պետությունների մտավոր սեփականության օբյեկտների միասնական մաքսային ռեեստրի մասին» 2010 թվականի մայիսի  21-ի համաձայնագրում փոփոխություններ կատարելու մասին» արձանագրության կնքման նպատակահարմարության մասին

«Մաքսային միության  անդամ պետությունների մտավոր սեփականության օբյեկտների միասնական մաքսային ռեեստրի մասին» 2010 թվականի մայիսի  21-ի համաձայնագրով Մաքսային միության (ս.թ. հունվարի 1-ից` Եվրասիական տնտեսական միության) անդամ պետությունների համար ստեղծվել է մտավոր սեփականության օբյեկտների մեկ միասնական ռեեստր, ինչը նպատակ ունի օժանդակել մտավոր սեփականության իրավատերերին՝ նրանց իրավունքների պաշտպանության հարցերում:  Դրանով հատկապես կարգավորվում են  այն հարցերը, որոնք պայմանավորված  են Եվրասիական տնտեսական միության անդամ բոլոր պետություններում պահպանվող ապրանքային նշանի իրավատիրոջ դիմումի համաձայն ընդհանուր մաքսային սահմանով այն ապրանքների տարանցումների կասեցմանը, որոնք  իրականացվում են առանց տվյալ իրավատիրոջ թույլտվության: Ընդ որում, համաձայնագրով նախատեսված չէ ռեեստրի վարումն իրականացնող մեկ լիազոր մարմին, դա իրականացնում են միության անդամ պետությունների մաքսային մարմինները, ինչը որոշակի դժվարություններ է առաջացնում դրանց փոխգործակցության, ռեեստրի վարման, համապատասխան տեղեկությունների հրապարակման և այլ հարցերով:


Արձանագրությամբ նախատեսվում է լիազորել Եվրասիական տնտեսական հանձնաժողովին՝ վարելու միասնական ռեեստրը և հաստատելու միասնական ռեեստրի վարման կարգը, սահմանել միության անդամ պետությունների և հանձնաժողովի փոխգործակցության կարգը, ինչպես նաև միասնական ռեեստրի տեղեկությունները շահագրգիռ անձանց մատչելի դարձնելու կարգն ու այն պայմանագրերի տեսակների ընդլայնումը, որոնք նախատեսված են պատճառած վնասների հատուցումն ապահովելու համար:

Այսինքն` Արձանագրությամբ նախատեսված փոփոխությունները լրջորեն կկատարելագործեն համաձայնագրով նախատեսված  մեխանիզմները, որոնք բխում են իրավատերերի շահերից: 


Այս կապակցությամբ Արձանագրության կնքումը համարում ենք նպատակահարմար:
***

